
Адл ила олам юзин обод қил!

Ўзбекистон Республикаси Олий судининг ҳуқуқий газетаси http://www.kuch-adolatda.sud.uz 1998 йил 29 августдан чиқа бошлаган.

Мамлакатимизда ёшларнинг пухта билим 
олиши, касб-ҳунар эгаллаши, миллий анъана 

ва қад риятларимизга ҳурмат руҳида камол топи-
ши йўлида эътибор ва ғамхўрлик кўрсатиш давла-
тимиз сиёсатининг устувор йўналишларидан бири 
ҳисобланади. Буни юртимизда 2023 йилга “Инсонга 
эътибор ва сифатли таълим йили” деб ном берил-
гани ҳам яққол тасдиқлаб турибди.

Бутун дунёда таълим 
соҳасига жуда кўп маблағ 
сарфланади. Aйниқса, ўқи-
тиш жараёнларини содда-
лаштириш, ўқувчилар били-
мини ошириш ва ёшларнинг 
мавзу бўйича хабардорли-
гини чуқурлаштиришнинг 
турли замонавий усуллари-
ни ишлаб чиқиш астойдил 
саъй -ҳаракат ва сарф-ха-
ражатларни талаб этадиган 
долзарб йўналишлар сира-
сига киради.

Бунинг учун ёшлар таъ-

лим-тарбиясига эътиборни 
янада кучайтиришимиз ло-
зим. Бунда, навқирон ав-
лод вакилларини маданият, 
санъат, жисмоний тарбия 
ва спортга кенг жалб этиш, 
уларнинг онгига ахборот 
технологияларидан мақ-
садли ва оқилона фой-
даланиш кўникмаларини 
сингдириш, ёшлар ўртаси-
да китобхонликни тарғиб 
қилиш алоҳида аҳамият 
касб этади.

(Давоми 3-бетда) 

ОЛИЙ СУД: БОЖХОНА, СОЛИҚ, 
МУЛК БИЛАН БОҒЛИҚ ЯНГИ ПЛЕНУМ 

ҚАРОРЛАРИ ҚАБУЛ ҚИЛИНДИ

Ўзбекистон Республикаси Олий суди Пленуми 
мажлиси бўлиб ўтди. Унда судьялар, божхона, 
солиқ соҳаси мутасаддилари, олимлар ва жур-
налистлар иштирок этди.

Олий суд раиси Бахтиёр 
Исломов бошқарган йиғи-
лишда “Янги Ўзбекистон – 
янги суд” тамойили доираси-
да аҳолининг одил судловга 
эришиш имкониятларини 
янада кенгайтириш зарурли-
ги қайд этилди. Шу мақсад-
да суд-ҳуқуқ тизимини ислоҳ 
қилиш жадаллаштирилади 
ҳамда соҳага илғор халқаро 
стандартлар жорий қилинади. 

Бу вазифалар давлатимиз 
раҳбарининг 2023 йил 16 ян-
вардаги “Одил судловга эри-
шиш имкониятларини яна-
да кенгайтириш ва судлар 

фаолияти самарадорлигини 
оширишга доир қўшимча чо-
ра-тадбирлар тўғрисида”ги 
ва “Одил судлов фаолиятини 
амалга оширишни самарали 
ташкил этиш бўйича қўшим-
ча чора-тадбирлар тўғриси-
да”ги Фармонларида белгилаб 
берилган. 

Йиғилишда Олий суд Пле-
нумининг бир қатор қарорла-
ри кўриб чиқилди. “Божхона 
тўғрисидаги қонунчиликни 
бузиш ва контрабандага оид 
ишлар бўйича суд амалиёти 
тўғрисида”ги Пленум қарори 
қабул қилинди. 

Унда божхона қонунчили-
ги бузилганлиги учун жино-
ий жавобгарликни келтириб 
чиқарувчи омиллар, божхона-
га оид қонун нормаларининг 
тўғри қўлланилиши, контра-
банда билан боғлиқ ишларни 
квалификация қилиш маса-
лалари, жиноят предметла-
ри ҳамда иш бўйича олинган 
ашёвий далил тақдирини ҳал 
этиш билан боғлиқ масала-
лар ўз ифодасини топди. 

“Эр ва хотиннинг мул-
кий ҳуқуқ ва мажбуриятлари 
ҳамда умумий мулкини бў-
лишга оид низоларни кўриш 
бўйича суд амалиёти тўғри-
сида”ги Пленум қарорида 
эр-хотин ўртасида умумий 
мол-мулкни бўлиш тартиби 
кўрсатилган.

(Давоми 2-бетда) 

Болани тарбияга 
олишга оид низолар: 
МУАММО ВА ЕЧИМ

Таҳлил ва таклиф

Мамлакатимизда бола ҳуқуқлари ва қонуний манфа-
атларини ҳимоя қилиш давлат сиёсатининг устувор 
йўналишларидан бири ҳисобланади. Бунга судлар фао-
лиятида ҳам алоҳида эътибор қаратилмоқда.

Статистик маълумотлар 
таҳлилига кўра, фуқаро-
лик ишлари бўйича Навоий 
вилоя ти судлари томонидан 
2021 йилда болаларни тар-
бияга олиш ҳақида 65 та ҳал 
қилув қарори қабул қилинган. 
Шундан 36 та фуқаролик иши 
бўйича даъво аризалари қа-
ноатлантирилган, 10 тасини 
қаноатлантириш рад этил-
ган, 3 таси бўйича иш юри-
тув тугатилган, 16 та даъво 

аризаси кўрмасдан қолди-
рилган. 2022 йилнинг 9 ойи-
да эса, болаларни тарбияга 
олиш ҳақида 43 та ҳал қилув 
қабул қилинган. Шундан 23 
та фуқаролик иши бўйича 
даъво аризаси қаноатланти-
рилган, 9 тасини қаноатлан-
тириш рад этилган, 1 таси 
бўйича иш юритув тугатил-
ган, 10 таси кўрмасдан қол-
дирилган.

(Давоми 3-бетда) 

Атроф табиий муҳитни 
муҳофаза қилиш

Янги Ўзбекистон тараққиёт стратегиясида иқтисоди-
ётда давлат иштирокини қисқартириш ва хусусий сектор 
учун кенг йўл очиш, эксклюзив ҳуқуқларни бекор қилиш ва 
монополияларни тугатиш устувор вазифа сифатида бел-
гиланган. Мамлакатимизда кейинги йилларда шу асосда 
амалга оширилаётган ислоҳотлар натижасида тадбир-
корлар учун 185 турдаги лицензия ва рухсат бериш тар-
тиб-тамойиллари қисқартирилди.

Давлат иштирокидаги кор-
хоналар сони кейинги икки 
йилда 3 мингдан қарийб 
2,1 мингтагача қисқарди. 
Шунинг дек, 31 та товар ва 
хизматлар бозори монопо-

лия ҳолатидан чиқарилди. 
Биргина 2022 йилда 13 та то-
вар ва хизматлар бозорида 
мавжуд эксклюзив ҳуқуқлар 
бекор қилинди.

(Давоми 2-бетда) 

Моҳият

Муносабат

Бугунги кунда иқтисо-
дий судлар экология ва 
атроф-муҳитни муҳо-
фаза қилиш ҳудудий идо-
ралари томонидан кири-
тилган экология соҳасида 
компенсация тўловлари-
ни ундириш билан боғлиқ 
даъволарни ҳам кўриб 
чиқиб, ҳал этмоқда. (Давоми 3-бетда) 

Инсон ҳуқуқлари 
соҳасидаги 

таълим ва ёшлар

20-28 февраль – “Инсон 
ҳуқуқлари ҳафталиги”

МИЛЛИЙ КОРХОНАЛАР 
РАҚОБАТБАРДОШЛИГИНИ 

ТАЪМИНЛАШ

ДАВЛАТИМИЗ РАҲБАРИ ОЗАРБАЙЖОН 
БИЛАН АМАЛИЙ ҲАМКОРЛИК 

КЎЛАМИНИ ЯНАДА КЕНГАЙТИРИШ 
МУҲИМЛИГИНИ ТАЪКИДЛАДИ

ЎЗБЕКИСТОН ПРЕЗИДЕНТИ ТРАНСАФҒОН 
ТЕМИР ЙЎЛ ЙЎЛАГИНИ БАРПО ЭТИШ 
ЛОЙИҲАСИНИ ЖАДАЛЛАШТИРИШ 

ЗАРУРЛИГИНИ ҚАЙД ЭТДИ

тараққиёт гарови ҳисобланади

компенсация тўловларини 
ундириш билан боғлиқ даъволарнинг 

ўзига хос хусусиятлари

Хабар

23 февраль куни Ўзбекистон 
Республикаси Президенти 
Шавкат Мирзиёев қўшма Ҳудуд-
лар форумининг биринчи йиғили-
ши ва Ишбилармонлар кенгаши-
нинг учрашувида иштирок этиш 
учун Озарбайжон делегацияси 
бошчилигида мамлакатимизга 
келган иқтисодиёт вазири, икки 
томонлама Ҳукуматлараро ко-
миссия ҳамраиси Микойил Жаб-
боровни қабул қилди.

Олий даражада эришилган кели-
шувларни амалга ошириш масала-
лари кўриб чиқилди.

Учрашув аввалида иқтисодиёт ва-
зири Микойил Жабборов давлатимиз 
раҳбарига Озарбайжон Президенти 

Илҳом Алиевнинг самимий саломи 
ва энг эзгу тилакларини етказди.

Суҳбатда автомобилсозлик, тўқи-
мачилик ва ипакчилик тармоқлари-
да кооперация лойиҳалари жадал 
амалга оширилаётгани алоҳида 
мамнуният билан қайд этилди. Қўш-
ма инвестиция жамғармасини ту-
зиш тўғрисида битим имзоланмоқда. 
Нефть-газ тармоғида, транспорт ва 
логистика соҳаларида истиқболли 
лойиҳалар тайёрланмоқда.

Икки мамлакат ўртасидаги амалий 
ҳамкорлик кўламини, жумладан, амал-
га оширилаётган маҳаллийлаштириш 
дастури доирасида янада кенгайти-
риш муҳим экани қайд этилди.

ЎзА

Ўзбекистон Республикаси 
Президенти Шавкат Мирзиёев 23 
февраль куни икки томонлама Ҳуку-
матлараро комиссиянинг навбат-
даги мажлиси доирасида мамлака-
тимизда бўлиб турган Покистон 
Ислом Республикаси молия вазири, 
комиссиянинг Покистон қисми раи-
си Исҳоқ Дорни қабул қилди.

Ўзаро манфаатли ҳамкорлик-
ни янада кенгайтириш, энг аввало, 
савдо, инвестиция ва транспорт 
соҳаларидаги лойиҳаларни амал-
га оширишнинг амалий жиҳатлари 
муҳокама қилинди.

Исҳоқ Дор учрашув имконияти 
учун Ўзбекистон етакчисига миннат-
дорлик билдириб, Покистон Бош ва-
зири Шаҳбоз Шарифнинг саломи ва 

энг эзгу тилакларини етказди.
Учрашувда транзит ва преферен-

циал савдо тўғрисида имзоланган 
муҳим битимларни амалга оширишга 
алоҳида эътибор қаратилди.

Бундан ташқари, ҳукуматлараро 
музокаралар кун тартиби доирасида 
иқтисодиётнинг турли тармоқларида 
аниқ кооперация лойиҳаларини ил-
гари суриш муҳимлиги қайд этилди.

Давлатимиз раҳбари икки томон-
лама автомобиль қатновларини ри-
вожлантириш ҳамда Марказий ва 
Жанубий Осиёни Афғонистон орқали 
боғлайдиган ва Покистон портларига 
олиб чиқадиган темир йўл қурилиши 
лойиҳасини жадаллаштириш зарур-
лигига алоҳида тўхталди.

ЎзА

Амалга оширилаётган ис-
лоҳотларни изчил давом эт-
тириш, ердан оқилона фойда-
ланиш ва кўп қаватли ишлаб 
чиқариш биноларини қуришни 
ҳамда ҳудудларнинг саноат са-
лоҳиятини кенгайтиришни со-
лиқ юкини пасайтириш ҳисоби-
га рағбатлантириш мақсадида:

1. 2023 йил 1 апрелдан 
2024 йил 1 майга қадар экспе-
римент тариқасида республика 
бюджетидан пахта ва (ёки) ғал-
ла етиштиришга ихтисослашган 
фермер хўжаликларига улар-
нинг ишчиларининг меҳнатга 
ҳақ тўлаш тарзидаги даромад-
лари бўйича тўланган жисмо-
ний шахслардан олинадиган 
даромад солиғини бир вақтнинг 
ўзида қуйидаги шартларга риоя 
қилинганда қайтариб бериш 
тартиби жорий этилсин:

қишлоқ хўжалигига мўлжал-
ланган ҳар бир гектар ер учун 
ойига камида бир нафар ишчи-
нинг бандлиги таъминланганда;

ҳар бир нафар ишчи учун 
ойига меҳнатга ҳақ тўлаш тар-
зидаги даромад меҳнатга ҳақ 
тўлашнинг энг кам миқдорининг 
бир бараваридан кам бўлмаган 
миқдорда белгиланганда;

пахта ва (ёки) ғалла етишти-
ришга ихтисослашган фермер 
хўжалиги ўтган йил якуни бўйи-
ча Солиқ кодексининг 57-модда-
си талабларига жавоб берганда.

2. Иқтисодиёт ва молия вазир-
лиги ҳузуридаги Солиқ қўмитаси 
бир ой муддатда республика 
бюджетидан пахта ва (ёки) ғал-
ла етиштиришга ихтисослашган 
фермер хўжаликларининг ҳи-
соб рақамларига уларнинг иш-
чиларининг меҳнатга ҳақ тўлаш 

тарзидаги даромадлари бўйича 
тўланган жисмоний шахслардан 
олинадиган даромад солиғини 
ҳисобот ойидан кейинги ойнинг 
25 санасидан кейин тўлиқ миқ-
дорда қайтаришнинг автомат-
лаштирилган тизимини ишлаб 
чиқсин.

3. Белгилансинки, 2023 йил 
1 апрелдан бошлаб тадбир-
корлик субъектлари янги қу-
рилган кўп қаватли ишлаб 
чиқариш бинолари, шу жумла-
дан, 2023 йил 1 январдан ке йин 
фойдаланишга топширилган 
бинолар юзасидан (республи-
канинг шаҳарлари, шунингдек, 
Тошкент вилоятининг Зангиота, 
Қибрай ва Тошкент туманлари-
да жойлашган бинолар бундан 
мустасно) юридик шахсларнинг 
мол-мулкига солинадиган со-
лиқ бўйича ҳисобланган сум-

мани уч қаватли бинога – 0,9, 
тўрт қаватли бинога – 0,8, беш 
қаватли бинога – 0,7, олти қа-
ватли бинога – 0,6, етти ва ун-
дан юқори қаватли бинога – 0,5 
пасайтирувчи коэффициентни 
қўллаган ҳолда, бино фойдала-
нишга топширилган ойдан бош-
лаб 3 йилдан ортиқ бўлмаган 
муддатга тўлайди. Бунда, ушбу 
бандда белгиланган пасайти-
рувчи коэффициент:

маҳсулот ишлаб чиқариш 
бўйича фаолиятни амалга оши-
риш учун зарур бўлган ёрдамчи 
хоналар билан (офис учун хона-
лар ва ўзи ишлаб чиқарган маҳ-
сулотларни сотиш учун, касб-

ни эгаллаш мақсадида ташкил 
этилган ўқув-ишлаб чиқариш хо-
налари ва ҳ.к.) бирга, агар улар-
нинг майдони янги қурилган кўп 
қаватли ишлаб чиқариш бино-
сининг умумий майдонининг 20 
фоизидан ошмаган бўлса;

ишлаб чиқариш мақсадла-
рида бино бир нечта хўжалик 
юритувчи субъектлар томони-
дан биргаликда фойдаланила-
ётган бўлса, бундай бинонинг 
ҳар бир мулкдори томонидан 
қўлланилади.

4. Мазкур қарорнинг ижроси-
ни назорат қилиш Ўзбекистон 
Республикасининг Бош вазири 
А.Н.Арипов зиммасига юклансин.

Ўзбекистон Республикаси Президентининг
Қ А Р О Р И

ҚИШЛОҚ ХЎЖАЛИГИДА АҲОЛИ БАНДЛИГИНИ ОШИРИШ ВА ЕР УЧАСТКАЛАРИДАН 
САМАРАЛИ ФОЙДАЛАНИШ ЧОРА-ТАДБИРЛАРИ ТЎҒРИСИДА

Ўзбекистон Республикаси
 Президенти    Ш. МИРЗИЁЕВ
Тошкент шаҳри, 
2023 йил 23 февраль

Сирли жиноий
Табиийки, бундан хавотирга 

тушган оила аъзолари унинг 
қўл телефонига қайта-қайта 
қўнғироқ қилишади. Аввали-
га бу қўнғироқларга ҳеч ким 
жавоб бермайди, сўнг эса, те-
лефон кутилмаганда, ўчириб 
қўйилади. Бундан Рустамнинг 
оила аъзолари баттар хавотир-
га тушишади. Улар ўша тунни 
ухламай йўлга қараб ўткази-
шади ва эртаси куни эрталаб 
ички ишлар бўлимига хабар 
беришади. Шу куннинг ўзидаёқ 
ички ишлар бўлими ҳамда йўл 
патруль хизмати ходимлари 
бедарак йўқолган Р.Нарзиевни 
излашга тушишади. Аммо бу 
борадаги барча саъй -ҳаракат, 
суриштирув ва изланишлар 
натижа бермайди. Рустамнинг 
ҳеч қаердан дараги чиқмайди.

Аммо ички ишлар идорала-
ри томонидан қидирув ва су-
риштирувлар ишлари бир на-
фас ҳам тўхтамади.

Р.Нарзиев қаёққа кетган бў-
лиши мумкин? Ёки у жиноий 
қилмишнинг қурбони бўлдими? 
Бунга ким айбдор?

Ўша пайтда бу саволлар 
барчани бирдек қийнаган, аммо 
ҳеч ким аниқ жавоб тополма-
ганди. Орадан қарийб ўн йил 

ўтгач, ҳаммаси ойдинлашди.
Келинг, энди бу сирли воқеа-

га ойдинлик киритиш учун со-
дир этилган жиноят тафсилот-
ларини баён этайлик.

Ўшанда 2012 йилнинг январь 
ойи аёзли кунларидан бири 
эди. Чироқчи туманидаги “Кўк-
дала” мол бозорида икки бош 
қўйини сотган Ғайрат мамнун 
ҳолда уйи га қайтаётиб, йўлда 
қишлоқдош лари Акмал билан 
Бахтиёрни учратиб қолади. Улар 
ҳол-аҳвол сўрашгач, Ғайратнинг 
қўйларини сотганини эшитган 
Акмал унга шундай дейди:

— Ошна, қўйларингни сотган 
бўлсанг, бугун бизга ҳақ берар 
экансан-да. Агар йўқ демасанг, 
Қаршига борамиз. Шу баҳона-
да шаҳарни айланиб келамиз... 

Буни қарангки, Акмалнинг 
бу таклифи Ғайрат билан Бах-
тиёрга ҳам маъқул тушади. 
Қисқаси, ўша куни учовлон 
йўловчи таксида Қарши шаҳри-
га йўл олишади.

Улар Қарши шаҳрига етиб ке-
лишгач, дарров ошхоналардан 
бирига киришади ва икки шиша 
ароқ ичишади. Сўнг улар шира-
кайф аҳволда сандироқлаган 
кўйи бироз шаҳарни айланиша-
ди. Бироқ уларнинг ҳали хурма-

чалари тўлмаганди, шекилли, 
Қарши шаҳрининг чеккасидаги 
“Мўъжиза” номли қаҳвахонага 
йўл олишади. Бу ерда ҳам ич-
киликбозлик авжига чиқади...

Қиш кунлари қисқа эмасми, 
бир зумда қуёш ботиб, қоронғи 
туша бошлайди. Буни кўриб, 
ҳамқишлоқлар уйга қайтиш 
тараддудига тушиб қолиша-
ди. Шериклари орасида бироз 
ҳушёр Бахтиёр йўловчи такси 
излаб, кўчага чиқади. У ошхо-
надан унча узоқ бўлмаган ав-
томашиналар тўхташ жойига 
борганида, 35-36 ёшлар атро-
фидаги бир киши автоуловдан 
тушиб, ундан қаерга боришини 
сўрайди.

— Биз уч кишимиз, шери-
кларим ҳам бор, — дейди 
Бахтиёр ҳайдовчига. — Улар 
ошхонада, бироз маст бўлиб 
қолишди. Кўкдаланинг Хушали 
деган қиш лоғига боришимиз 
керак. Ака, қанча  сўрасангиз, 
берамиз, фақат бизни уйимизга 
олиб бориб қўйсангиз, бўлди.

Хуллас, Бахтиёр ҳайдов-
чи билан 70 минг сўмга кели-
шиб, буткул маст бўлиб қолган 
шерик ларини ошхонадан бир 
амаллаб олиб чиқади-да, ав-
томашинанинг орқа ўриндиғи-

га ўтқазади. Шундан сўнг улар 
Косон тумани орқали Кўкдала 
томонга йўлга тушадилар. Аф-
суски, ўша тунда ҳайдовчи Рус-
там Нарзиев автомашинани 
сергаклик билан бош қариб бо-
раркан, ҳадемай бу бадкирдор 
кимсалар ўзига тажовуз қили-
ши ва умрига зомин бўлишини 
хаёлига ҳам келтирмасди...

Қисқаси, улар йўлда кетиб 
бораркан, бир маҳал Акмал 
кўнг ли айниб, ўқчий бошлади. 
Табиийки, бу ҳайдовчига ёқ-
майди. У кутилмаганда, авто-
машинани тўхтатади:

— Озроқ ичиш керак эди-да.. 
Бу нимаси энди, агар яна қайт 
қиладиган бўлсанг, машинани 
ўзларинг ювасизлар, — дейди 
норози овозда.

Буни қарангки, унинг гапла-
ри, маст эмасми, Ғайратга оғир 
ботди. У Акмалнинг қўлига сув 
тўла елим идишни бериб, ма-
шинадан тушириб юборади-да, 
ўзи орқа ўриндиққа ўтириб 
олади ва “Нега бизни ҳақорат 
қиляпсан?!” — дея сунъий то-
лали арқон билан ҳайдовчи-
нинг бўйнидан бўға бошлайди. 
Рустам кутилмаган бу ҳамла-
дан довдираб қолади ва жон 

ҳолатда типирчилаб , бўйнида-
ги сиртмоқдан халос бўлишга 
уринади, аммо у қанчалик ҳа-
ракат қилмасин, барибир, қуту-
лишнинг чорасини тополмайди. 
Энг ёмони, айни ўша таҳликали 
пайтда ичкилик таъсирида бут-
кул ақл-ҳушини йўқотган Ғай-
рат Қаршидаги бозордан сотиб 
олган пичоқни сумкасидан ола-
ди-да, Рус тамнинг кўксига аёв-
сиз санча бошлайди...

Қисқаси, кўз очиб, юмгунча 
ўтган фурсатда мудҳиш қотил-
лик рўй беради. Рустам танига 
санчилган пичоқ зарбидан ал-
лақачон ҳаётдан кўз юмганди. 
Буни кўриб, жиноий шериклар 
бир зум нима қилишни билмай 
довдираб қолишади.

Аммо улар тезда ўзларини 
қўлга олишади ва энди нима 
қилиш ҳақида бош қотиришга 
тушишади.

Шундан сўнг улар ваҳима 
ичида Рустам Нарзиевнинг 
жасадини автомашинанинг 
орқа ўриндиғига олиб ўтишади. 
“Энди машинани сен ҳайдай-
сан! — деб буюради Ғайрат 
Акмалга. — Тўғри қишлоққа 
ҳайда, ўша ерда бир чорасини 
топамиз”...

Бу мудҳиш воқеа бундан ўн йил бурун содир этилганди. Шундан 
буён орадан қанча сувлар оқиб ўтди. Ўша фожиа рўй берган кун эр-
талаб ўзининг автомашинасида уй дан чиқиб кетган Рустам Нар-
зиев (исм–шарифлар ўзгартирилган) кечқурун қайтмади.

Жиноят ва жазо

  (Бошланиши 1-бетда) 
Унга кўра, биргаликдаги уму-

мий мулкни бўлиш никоҳ даво-
мида, никоҳ бекор бўлгандан 
кейин, никоҳдан ажратиш ҳақи-
даги ишни кўриш вақтида эр 
ва хотиннинг даъвоси бўйича 
амалга оширилиши мумкин. 

Хусусан, умумий мулкни 
бўлиш ҳақидаги даъво билан 
судга эр ва хотиндан ташқа-
ри, масалан, уларнинг умумий 
мол-мулкдаги улушига ундирув-
ни қаратиш зарурати туғилган 
ҳолатларда кредитор ҳам му-
рожаат қилишга ҳақли. Муома-
лага лаёқатсиз эр-хотиннинг 

манфаатида умумий мулкни бў-
лиш тўғрисидаги даъво аризани 
унинг васийси бериши, вафот 
этган эр ва хотиннинг умумий 
мулкдаги улушини аниқлаш 
ҳақидаги даъво ариза билан 
унинг меросхўрлари мурожаат 
қилиши мумкин. 

Шунингдек, агар мол-мулк эр 
ёки хотиндан бири томонидан 
никоҳга киргунига қадар кредит 
маблағлари эвазига сотиб олин-

ган бўлиб, кредит мажбурият-
лари никоҳ давомида бажарил-
ганда, никоҳ давомида тўланган 
пул суммаси эр-хотиннинг уму-
мий мулки ҳисобланиши ҳақида 
ҳам тушунтириш берилди. 

Умуман олганда, ушбу қарор 
келгусида эр-хотиннинг мулкий 
ҳуқуқ ва мажбуриятлари ҳамда 
умумий мулкни бўлишга оид ни-
золарни қонуний ҳал қилишга 
хизмат қилади. 

“Судлар томонидан солиқ қо-
нунчилигини қўллашнинг айрим 
масалалари ҳақида”ги Пленум 
қарорида “Ўзбекистон Респуб-
ликасининг Солиқ кодексига ўз-

гартиш ва қўшимчалар киритиш 
тўғрисида”ги қонун ҳамда янги 
таҳрирдаги Солиқ кодекси қои-
далари, тартиби ва муддатлари, 
солиқлар ва бошқа мажбурий 
тўловлар бўйича имтиёзлар, 
махсус иқтисодий зоналарнинг 
иштирокчилари билан боғлиқ 
низоларни кўришда солиқ қо-
нунчилигини қўллаш борасида 
судларга тушунтиришлар бе-
рилган. 

Солиқ соҳасидаги низолар 

фуқаролик ишлари бўйича, 
иқтисодий ва маъмурий судлар 
томонидан кўриб чиқилаётгани 
боис, ишларнинг судловга таал-
луқлилигига ҳамда процессуал 
ҳуқуқ нормаларини қўллаш юза-
сидан тушунтиришлар берилиб, 
амалиётда мавжуд муаммолар-
га нуқта қўйиладиган бўлди. 

Бундан ташқари солиққа оид 
низоларни маъмурий ва иқтисо-
дий судларда кўриб чиқишнинг 
ўзига хос хусусиятлари бўйича 
аниқ раҳбарий тушунтириш бе-
рилди. 

Шу кунгача суд амалиётида 
ишда иштирок этувчи шахс-

ларнинг турли эътирозларга 
сабаб бўлаётган ҳолат, яъни 
суриштирувчи, терговчи ва про-
курорнинг қарори ёки суднинг 
ажрими асосида тайинланган 
тафтиш натижалари бўйича 
ваколатли орган томонидан 
қонуний чоралар кўриш ҳақида 
қабул қилинган қарори ишчи 
гуруҳ аъзолари ҳамда тергов, 
солиқ органлари вакиллари 
билан ўтказилган баҳсли му-

нозаралардан сўнг маъмурий 
ҳужжат ҳисоб ланиши ва унинг 
устидан судга шикоят қилини-
ши мумкинлиги ҳақида раҳба-
рий тушунтириш берилди. 

“Ўзбекистон Республикаси 
Олий суди Пленумининг фуқа-
ролик ишлари бўйича айрим 
қарорларига ўзгартиш ва қў-
шимчалар киритиш тўғрисида”-
ги Пленум қарори ҳам қабул 
қилинди. Қарор асосида Олий 
суд Пленуми томонидан қабул 
қилинган 18 қарорнинг 37 бан-
дига ўзгартиш ва қўшимчалар, 
шунингдек, таҳририй тузатиш-
лар киритилди. 

Бундан ташқари маж-
лисда Олий суд Пленумининг 
“Ўзбекис тон Республикаси Олий 
суди Пленуми ва Ўзбекистон 
Респуб ликаси Олий хўжалик 
суди Пленумининг айрим қарор-
ларига ўзгартириш ва қўшим-
чалар киритиш ҳамда айрим 
қарорларини ўз кучини йўқотган 
деб топиш ҳақида”ги қарори ҳам 
қабул қилинди. 

Мажлисда Бош прокурор 
Н.Йўлдошев иштирок этди.

ОЛИЙ СУД: БОЖХОНА, СОЛИҚ, МУЛК 
БИЛАН БОҒЛИҚ ЯНГИ ПЛЕНУМ 
ҚАРОРЛАРИ ҚАБУЛ ҚИЛИНДИ

Савол беринг, жавоб берамиз
Ота-онага ғамхўрлик қилишдан бўйин 

товлаган фарзандга нисбатан қонунчиликда 
қандай жавобгарлик назарда тутилган?

Олий суд Жамоатчилик билан ҳамкорлик маркази

— Бу саволга жавобан шуни ай-
тиш керакки, Конституциямизнинг 
66-моддасида “Вояга етган, меҳнатга 
лаёқатли фарзандлар ўз ота-оналари 
ҳақида ғамхўрлик қилишга мажбур-
дир” деб белгилаб қўйилган.

Шу боис отахон фарзандларидан 
моддий таъминот ундириш ҳақида 
дастлаб фуқаролик судига ариза би-
лан мурожаат қилиши лозим. Суд 
отахоннинг аризасига асосан фар-
зандларига моддий таъминот бериш 
мажбуриятини юклайди. Агар фар-
зандлар суднинг қарорини ҳам ба-
жаришдан бўйин тобласа, қонунда 
бундай ҳаракатлар учун маъмурий ва 
жиноий жавобгарлик белгиланган.

Маъмурий жавобгарлик тўғрисидаги 
кодекснинг 475-моддасига асосан воя-
га етган шахсларнинг меҳнатга лаёқат-
сиз ва моддий ёрдамга муҳтож бўлган 
ота-онани ёки уларнинг ўрнини босув-

чи шахс ларни моддий таъминлашдан 
бў йин  товлаши, яъни уларни моддий 
жиҳатдан таъминлаш учун суднинг 
ҳал қилув қарорига биноан ундирили-
ши лозим бўлган маблағни жами икки 
ойдан ортиқ муддат мобайнида тўла-
маслик 15 сутка муддатга маъмурий 
қамоққа олиш ёки маъмурий қамоқ 
қўлланилиши мумкин бўлмаган шахс-
ларга базавий ҳисоблаш миқдорининг 
20 баравари миқдорида жарима со-
лишга сабаб бўлади.

Биринчи марта ҳуқуқбузарлик со-
дир этган шахс, агар у маъмурий 
ҳуқуқбузарлик тўғрисидаги ишни 
кўриш жараёнида алимент мажбу-
риятлари бўйича қарздорликни ихти-
ёрий равишда тўлаган бўлса, жавоб-
гарликдан озод этилади.

Шунингдек, Жиноят кодексининг 
123-моддасига мувофиқ вояга етган 
шахсларнинг меҳнатга лаёқатсиз ва 

моддий ёрдамга муҳтож бўлган ота- 
онани ёки уларнинг ўрнини босувчи 
шахсларни моддий таъминлашдан 
бўйин товлаши, яьни уларни моддий 
жиҳатдан таъминлаш учун суднинг ҳал 
қилув қарорига биноан ундирилиши 
лозим бўлган маблағни, жами икки ой-
дан ортиқ муддат мобайнида тўламас-
лиги, шундай қилмиш учун маъмурий 
жазо қўлланилганидан кейин содир 
этилган бўлса, уч йилгача ахлоқ туза-
тиш ишлари ёки бир йилгача озодлик-

дан маҳрум қилиш билан жазоланади.
Меҳнатга лаёқатсиз ота-оналар 

сифатида кимлар тушунилади, деган 
савол ҳам туғилиши мумкин. Меҳнат-
га лаёқатсиз ота-оналар 55 ёшга тўл-
ган аёллар, 60 ёшга тўлган эркаклар, 
шунингдек, I ва II гуруҳ ногиронлари 
тушунилади.

Агар шахс алимент мажбуриятла-
ри бўйича қарздорликни тўлиқ тўла-
ган бўлса, у жавобгарликдан озод қи-
линади.

— Маҳалламизда 70 ёшдан ошган отахон яшайди. Унинг 3 нафар фар-
занди бор, аммо улар отанинг аҳволидан хабар олмай қўйишган. Ай-
тинг-чи, қонунда бундай фарзандлар учун жавобгарлик белгиланганми?

Саволга Олий суд бош консультанти Акром Арипов жавоб берди.

 (Бошланиши 1-бетда) 
Йиллар давомида муқим 

монополия ҳолатида бўлган 
йирик соҳаларда трансфор-
мация жараёнлари бошланди. 
Жумладан, энергетика ва газ 
соҳасида, ҳаво ва темир йўл 
транспорти соҳаларида йирик 
монополияларни бўлиб юбо-
риш ҳамда рақобатга асос-
ланган бозорларни шакллан-
тириш ишлари изчил амалга 
оширилмоқда.

Шунга қарамай, бугун шид-
дат билан рўй бераётган 
жаҳондаги жараёнлар ҳамда 
миллий иқтисодиётимизда 
узоқ йиллардан буён сақланиб 
қолаётган тизимли муаммолар 
монополияга қарши курашиш 
механизмларини тубдан қай-
та кўриб чиқишни тақозо эта-
ди. Чунки монополияга қарши 
ҳуқуқий воситалар эскирган ва 
таъсирчанлиги жуда пастлиги-
ча қолмоқда.

Амалдаги “Рақобат тўғри-
сида”ги қонун кучга кирганига 
11 йил, “Табиий монополия-
лар тўғрисида”ги қонунга эса, 
24 йил бўлган. Ушбу даврда 
иқтисодиётимизнинг таркиби 
тубдан ўзгаргани, янги биз-
нес моделлар пайдо бўлгани, 
албатта, монополияга қарши 
тартибга солиш таомилларини 
ҳам ўзгартиришни талаб эта-
ди.

Масалан, соҳага оид қо-
нунларда биргина молиявий 
жарималарнинг мавжуд эмас-
лиги йирик монополиялар-
нинг бозор ҳукмронлиги ва ўз 
мавқеи ни суиистеъмол қили-
шини тийиб туриш вазифасини 
бажаришга имкон бермаяпти. 

Бу борада битта мисол келти-
рамиз.

Гап шундаки, сўнгги йил-
ларда монополиялар ва дав-
лат органлари томонидан 24 
мингдан ортиқ рақобатга зид 

ҳаракат аниқланган. Бунда 
айбдорларга нисбатан база-
вий ҳисоблаш миқдорининг 
3-10 баравари миқдоридаги-
на, яъни жуда ҳам кам жарима 
қўлланилган. Натижада ушбу 
қонунбузилиш ҳолатлари су-
рункали равишда такроран 
амалга оширилмоқда.

Охирги йилларда 3,5 минг га 
яқин давлат бошқаруви ҳамда 
маҳаллий ҳокимият органи-
нинг рақобатни чекловчи қа-
рорлари бекор қилинган. Шу 
билан бирга, вазирлик ва идо-
ралар томонидан қабул қилин-
ган 1,3 мингдан ортиқ меъёрий 
ҳужжатнинг рақобатга таъси-
ри баҳоланганда, уларнинг 62 
фоизида рақобатга зид қоида-
лар борлиги аниқланган.

Бундан ташқари рақобат 
муҳитига салбий таъсир кўр-
сатаётган бир қатор тизимли 
омиллар сақланиб қолмоқда. 

Савдо, шу жумладан, давлат 
харидларига доир савдоларда 
рақобатни таъминлаш бўйича 
ҳуқуқий воситаларнинг етарли 
эмаслиги ва уларнинг қамрови 
чекланганлиги сабабли ушбу 

соҳада қонунбузилиш ҳолат-
лари учраб туради.

Биргина тендер ва энг яхши 
таклифларни танлаш жара-
ёнларида сўнгги йилларда 17 
мингдан ортиқ рақобатга зид 
омил мавжудлиги аниқлангани 
бу фикримизни тасдиқлайди.

Ушбу вазиятни тубдан ўз-
гартириш, рақобат муҳитини 
янада ривожлантириш ва иқти-
содиётдаги давлат иштироки-
ни қисқартириш давр талаби-
дир. Шу мақсадда “Рақобат 
тўғрисида”ги қонун лойиҳаси 
ишлаб чиқилди.

Олий Мажлис Қонунчилик 
палатасининг навбатдаги маж-
лисида кўриб чиқилган ва қа-
бул қилинган ушбу ҳужжатда 
бир қатор янги ҳуқуқий меха-
низм, институт ва воситалар 
назарда тутилмоқда.

Биринчидан, тадбиркорлик 
субъектларига мавжуд маъму-

рий юкни қисқартириш мақса-
дида товар айланмаси база-
вий ҳисоблаш миқдорининг 30 
минг баравари ёки 9 миллиард 
сўмдан кам бўлган кичик биз-
нес субъектлари устун мавқега 

эга деб эътироф этилмаслиги 
белгиланмоқда. 

Бунда иқтисодий концен-
трация, яъни корхоналарнинг 
қўшилиши, қўшиб олиниши 
ҳамда акция улушларини 
олиш кабилар билан боғлиқ 
битимлар тузиш устидан дав-
лат назорати фақат рақобатга 
сезиларли таъсир кўрсатиши 
мумкин бўлган йирик корхона-
ларга нисбатан татбиқ қилина-
ди. Олдиндан розилик олиш 
талаби татбиқ этиладиган би-
тимлар қиймати 5 бараварга 
ошириляпти.

Иккинчидан, товар ва мо-
лия бозорларида устун мавқе-
га эга деб ягона ёндашув асо-
сида бозор улуши 40 фоизни 
ёки ундан ортиқни ташкил 
этган, муайян фаолият би-
лан шуғулланишда эксклюзив 
ҳуқуққа эга бозор иштирокчи-
лари, шунингдек, табиий мо-

нополия субъектлари эътироф 
этилиши белгиланмоқда. 

Рақобат шартларига бир то-
монлама таъсир этиши мумкин 
бўлган ҳолатларга нисбатан 
“устун музокара кучи” тушун-
часи киритилмоқда.

Учинчидан, монополияга 
қарши превентив хусусиятга 
эга бўлган янги комплаенс инс-
титути жорий этилмоқда. Бу 
орқали норматив-ҳуқуқий ҳуж-
жатлар ҳамда уларнинг лойи-
ҳаларини рақобат муҳитига 
таъсирини баҳолаш тартиби 
белгиланмоқда.

Тўртинчидан, давлат 
иштирокидаги қорхоналарни 
ташкил этишда ҳамда имтиёз 
ва преференциялар тарзидаги 
давлат кўмаги кўринишлари ва 
уларни тақдим этишга нисба-
тан монополияга қарши талаб-
лар белгиланмоқда.

Бешинчидан, савдо соҳа-
сида рақобат тўғрисидаги 
қонуннинг татбиқ этилиши 
дои раси кенгайтирилмоқда. 
Нафақат танлов ва тендер, 
балки аукцион ва бошқа тур-
даги савдоларда рақобатни 
чеклаш ҳаракатларига барҳам 
бериш чоралари кўзда тутил-
моқда.

Умуман олганда, ушбу қо-
нун лойиҳаси мамлакати-
мизда барқарор иқтисодий 
ўсишни таъминлаш, миллий 
корхоналаримизнинг рақо-
батбардошлигини ошириш, 
инвес тицияларни жалб қилиш 
учун қулай шарт-шароитлар 
яратишга имкон яратади.

Руслан ЖУМАМУРОДОВ,
Олий Мажлис Қонунчилик 

палатаси депутати

МИЛЛИЙ КОРХОНАЛАР 
РАҚОБАТБАРДОШЛИГИНИ 

ТАЪМИНЛАШ
тараққиёт гарови ҳисобланади

Моҳият

Хабар

қилмиш
ўн йилдан сўнг ошкор этилган 
қотиллик тафсилотлари

Суд очерки

 (Бошланиши 1-бетда) 
Токи ёшларимиз илғор 

билимларни эгаллаган, ўз-
лигини ва дунёни таниган, 
ўз ҳуқуқлари, эркинликла-
ри, қонуний манфаатларини 
ҳамда Ватан ва халқ олди-
даги муқаддас бурчу маж-
буриятларини яхши билган 
баркамол инсонлар бўлиб 
вояга етсин. Президентимиз-
нинг 2023 йил 7 февралда 
қабул қилинган “Ўзбекис-
тон Республикасида Ин-
сон ҳуқуқлари соҳасидаги 
Миллий таълим дастурини 
тасдиқлаш тўғрисида”ги 
қа рори кўп жиҳатдан айни шу 
эзгу мақсадлар ижобатига 
қаратилган.

Қарорда, хусусан:
• жорий йилнинг февраль 

ойида мамлакатимизда “Ин-
сон ҳуқуқлари” ҳафталигини 
ўтказиш;

• таълим муассасаларида 
“Ҳуқуқий саводхонлик ойли-
ги” доирасида ўтказиладиган 
тадбирларда “Янги Ўзбекис-
тон ва инсон ҳуқуқлари” мав-
зусига алоҳида эътибор қа-
ратиш;

• Ўзбекистон Республи-
каси Конституцияси қабул 
қилинган кун муносабати би-
лан ўтказиладиган кўрик-тан-
ловларда аёллар, бола ва 
ёшлар ҳуқуқлари масалала-
ри қамраб олинишини таъ-
минлаш;

• маҳаллаларда ёшлар 
иштирокида “Инсон ҳуқуқла-
ри – олий қадрият” мавзуси-
да турли даражадаги маъ-
рифий анжуманлар, давра 
суҳбатлари, учрашувлар 
ташкил этиш зарурлиги таъ-
кидланган.

Бу борада Инсон ҳуқуқла-
ри бўйича Ўзбекистон Рес-
пуб ликаси Миллий марказига 
Мактабгача ва мактаб таъли-
ми вазирлиги, Олий таълим, 
фан ва инновациялар вазир-
лиги каби ҳамкор вазирлик 
ҳамда ташкилотлар билан 
биргаликда амалга ошири-
ладиган аниқ мақсадли вази-
фалар юкланган. 

Шунингдек, “Эл-юрт уми-
ди” жамғармасига очиқ сти-
пендия танловлари асосида 
хорижда бакалавриат, магис-
тратура ва докторантурада 
таълим олиш ҳамда мала-
ка ошириш дастурларининг 

мақсадли кўрсаткичларини 
тузишда инсон ҳуқуқлари ма-
салалари бўйича буюртмачи 
вазирлик ва идораларнинг 
кадрларга бўлган эҳтиёжини 
ҳисобга олиш юзасидан кўр-
сатма берилгани ҳам эъти-
борга моликдир.

Давлатимиз раҳбарининг 
2023 йил 7 февралдаги қа-
рори билан тасдиқланган 
Ўзбекистон Республикасида 
Инсон ҳуқуқлари соҳасида-
ги Миллий таълим дастури 
бу борадаги янада муҳим ва 
кўламдор вазифаларни ўзи-
да қамраган. Бу ҳақда фикр 
юритганда, аввало, инсон 
ҳуқуқлари соҳасидаги таъ-
лим ҳар бир фуқаронинг ин-
сон ҳуқуқларига нисбатан 
ҳурматини рағбатлантириш 
ва ушбу ҳуқуқларга ҳар то-
монлама риоя этилишини 
таъминлашда муҳим аҳами-
ят  касб этишини, шунинг ба-
робарида, инсон ҳуқуқлари 
соҳасидаги таълим зўравон-
лик ва низоларнинг олдини 
олишда ҳам улкан аҳамият 
касб этишини алоҳида қайд 
этиш лозим.

Шу маънода Президенти-
миз томонидан тасдиқланган 
Инсон ҳуқуқлари соҳасида-
ги Миллий таълим дастури 
ватанимизда сифатли таъ-
лимга ва инсон ҳуқуқларига, 
умуман, инсонга нечоғлик 
юксак эътибор қаратилаётга-
нининг яна бир амалий дали-
лидир.

Хулоса қилиб айтганда, 
бугунги кунда айрим ёшла-
римиз ўзларининг ҳуқуқ ва 
эркинликларини билмагани 
сабабли ҳаётда ўз йўлини 
топиш, мукаммал билим ва 
мақбул касб-ҳунар эгаси бў-
лиш йўлида муайян қийинчи-
ликларга дуч келаётгани сир 
эмас. Шу нуқтаи назардан, 
Инсон ҳуқуқлари соҳасидаги 
Миллий таълим дастурининг 
ўз вақтида, тўлиқ ва самара-
ли амалга оширилиши барча 
юртдошларимиз, айниқса, 
ёшларнинг ҳуқуқий билим-
ларини янада бойитишда 
алоҳида ўрин тутади. 

Ҳамид РАВШАНОВ,
Инсон ҳуқуқлари бўйича 

Ўзбекистон Республикаси 
Миллий маркази масъул 

ходими

20-28 февраль – “Инсон 
ҳуқуқлари ҳафталиги”

Инсон ҳуқуқлари 
соҳасидаги таълим 

ва ёшлар

майдонига олиб кетишади.
Албатта, Қарши шаҳрида 

яшовчи Рустам Нарзиевнинг бе-
дарак йўқолгани ва Самарқанд 
шаҳридаги “Кимёгарлар” шаҳар-
часида ташлаб кетилган авто-
улов ўртасида қандайдир боғ-
лиқлик борлиги, бу қилмишлар 
замирида жиноий хатти-ҳаракат-
лар ётгани ҳеч кимга сир эмасди. 
Айниқса, кейинчалик автоулов 
рақами ва бошқа ҳужжатлар-
нинг топилиши мудҳиш жиноий 
қилмиш содир этилганини сўз-
сиз тасдиқлаб турарди. Аммо бу 
қилмишни содир этган кимсалар-
ни топиш анча қийин кечди. Бу 
орада кўплаб гумондор шахслар 
тергов қилинди, сўраб-суришти-
рилди. Вақт эса, шитоб билан 
ўтиб борар, аммо жиноий қил-
миш ҳадеганда очилмасди.

Биз юқорида жиноий шерик-
лар ўша тунда Рустам Нарзиев-
нинг жасадини ҳозирги Кўкдала” 
тумани ҳудудидаги “Омонбой” 
фермер хўжалигига қарашли 
даладаги эски чайлада кўмиб 
юборганини айтган эдик. 

Буни қарангки, орадан қа-
рийб ўн йил ўтгач, фермер 
хўжалиги даласидаги эски 

Улар қиш лоққа етиб келгач, 
Ғайрат уйига кириб, белкурак 
олиб чиқади. Шундан сўнг жи-
ноий шериклар қишлоқдан анча 
олисга, “Омонбой” фермер хў-
жалиги ҳудудига йўл олади. 
Бийдай далага етиб келгач, 
жиноий шериклар лойдан қу-
рилган эски чайланинг ўртасида 
чуқур қазиб, шоша-пиша жасад-
ни кўмишади. 

Кейин эса, жиноий гуруҳ авто-
машинани қандай йўқотиш йўлла-
рини излай бошлайди. Бу қалтис 
ишнинг ҳам йўлини топишади. 
Ўша пайт да Акмалнинг ёдига 
Самарқанд шаҳрининг бир чети-
да, “Кимёгарлар” шаҳарчасида 
яшайдиган қариндошлари туша-
ди ва у автомашинани ўша ерда 
ташлаб келамиз, дейди. Унинг 
бу “режаси” шерик ларига ҳам 
маъқул тушгач, улар Самарқанд 
шаҳрига йўл олишади. Ярим тун-
да манзилга етиб келгач, Ғайрат 
автомашинани яна кўздан кечи-
ради, ҳайдовчига тегишли бўл-
ган автомашина техпас порти ва 
бошқа ҳужжатларни, шунингдек, 

ички буюм сақлаш жойидан юз 
минг сўмни топиб олади. Бу пул-
ни улар дарҳол ўзаро тақсимлаб 
олишади.

Қисқаси, жиноий шериклар 
автомашинанинг қон теккан 
ўриндиқлари, қоплама мато-
лари ҳамда орқа ўриндиқдаги 
ёстиқчалар ва давлат рақамини 
ечиб олиб, кўп қаватли уйлар 
яқинидаги ҳали қурилиши бит-
маган бинонинг ҳожатхонасига 
ташлаб юборишади. Автома-
шинанинг ўзини эса, ўша ерда 
қулф ланган ҳолда қолдириб, 
воқеа жойидан ғойиб бўлишади.

Эртаси куни кўп қаватли уй-
лар олдида давлат рақамисиз 
“Нексия” русумли автомашина-
нинг тургани кўпчиликнинг кўнг-
лида шубҳа уйғотади. Ўша пайт-
да кимдир бу ҳақда ички ишлар 
идорасига хабар беради. Ички 
ишлар идораси ходимлари об-
дон текширгач, автомашинани 
тасдиқловчи ҳеч қандай ҳужжат 
топилмагани боис уни жарима 

чайлани бузиб, ўрнига янги 
дала шийпони қуришаётган-
да, марҳум кўмиб ташлан-
ган чуқур ҳам очилиб қолади. 
Буни кўриб, ишчилар дарҳол 
ички ишлар бўлимига хабар 
беради. Самарқанд шаҳрида 
ташлаб кетилган автоулов ва 
бошқа ашёвий далиллар, шу-
нингдек, “Кўкдала” тумани фер-
мер хўжалиги майдонида кўмиб 
ташланган жасад битта жиноий 
қилмишнинг занжирлари эди.

Тезкор саъй-ҳаракатлар, 
сўраб-суриштиришлар давоми-
да тез орада уюшган жиноятчи-
лар Ғайрат Низомов, Бахтиёр 
Одилов ва Акмал Носиров гу-
монланувчи сифатида терговга 
жалб қилинади.

Суд тиббий экспертиза тек-
ширувлари ва бошқа ашёвий 
далиллар билан бу кимсалар-
нинг жиноий қилмиши тўлиқ 
фош қилинди. Уларнинг ўзи ҳам 
мудҳиш жиноят содир этганини 
тан олишди ва қонун олдида жа-
воб беришди.

Ичкилик касри туфайли бир 
бегуноҳ инсоннинг умрига зо-
мин бўлиб, қўллари қонга бе-
ланган кимсаларнинг кирдикор-

лари орадан шунча йил ўтиб 
охир-оқибат фош этилди. 

Суд ушбу жиноий қилмиш 
уюшган жиноятчилар томонидан 
содир этилган деб топди. Жиноий 
шериклар Ғайрат Низомов, Бах-
тиёр Одилов, Акмал Носировга 
нисбатан жазонинг муқаррарли-
ги таъминланди. Шунингдек, суд 
ҳукмида жиноятчилардан марҳум 
Рустам Нарзиевга етказилган 60 
миллион сўм моддий зарар унинг 
оила аъзолари фойдасига соли-
дар тартибда ундирилиши қайд 
этилди.

Хулоса ўрнида таъкидлаш 
жоизки, бу дунёда ҳар ким экка-
нини ўради. Жиноят содир этиб, 
қотилликка қўл урганлар ҳам қо-
нуний жазоланди. 

Бу воқеани баён этишдан кўз-
ланган мақсад шуки, ҳаётда ях-
шилик, адо этилган эзгу ишлар 
ҳеч қачон унутилмаганидек, ҳар 
қандай қабоҳат ва ёвуз лик ҳам 
ҳеч қачон изсиз кетмаслигини 
таъкидлашдир.

Ҳамид БОБОҚУЛОВ,
Қашқадарё вилояти 

суди судяси
Абдунаби БОБОЁРОВ,
“Куч адолатда” мухбири

Жиноятга жазо муқаррар

суд товламачига қонуний жазо тайинлади

Хивалик Ёрқин Холмуродов (исм-шарифлар ўзгар-
тирилган) Урганч шаҳрида гурланлик Шаҳ ло Со-

бирова билан танишиб қолади. Ўзаро суҳбат чоғида 
Шаҳло Ёрқинга тумандаги "Чинобод орзу биолабора-
тория 1" масъулияти чекланган жамиятида раҳбар 
бўлиб ишлагани, лабораторияни "Чинобод" муқобил ма-
шина-трактор парки раҳбари Тўхта Дўсжонов хусусий 
мулк сифатида сотиб олиб, уни 120 миллион сўмга бош-
қа бир кишига сотиб юборгани ҳақида гапириб беради.

Иш бермаган ҳийла
Аёлнинг сўзларини эшит-

ган Ёрқин дарҳол "беминнат" 
ёрдамга тайёрлигини билди-
ради. У "Чин обод орзу био-
лаборатория 1" масъулия-
ти чекланган жамиятининг 
ҳақ-ҳуқуқларини ҳимоя қилиш 
учун ваколатли юридик шахс 
мақомида ҳаракат қилиш за-

рурлигини таъкидлайди. Му-
аммолар гирдобида қолган 
аёл "осмондан тушган ҳам-
кор"нинг шартига осонгина 
кўнади. Шундан сўнг сонда 
бор-у, саноқда йўқ лаборато-
рияга Ёрқин Холмуродов му-
дир қилиб та йинланади.

(Давоми 4-бетда) 

 (Бошланиши 1-бетда) 
Амалдаги Оила кодексининг 

75-моддасига асосан ота-оналик 
ҳуқуқи болалар манфаатларига зид 
тарзда амалга оширилишига йўл 
қўйилмайди. Бундан ташқари бола 
манфаатларини таъминлаш ота-она 
ғамхўрлигининг асосини ташкил қи-
лиши лозим. Ота-она алоҳида яша-
ганда болаларнинг қаерда яшаши 
ота-онанинг келишувига биноан бел-
гиланади. 

Агар ота-она ўртасида келишув 
бўлмаса, низо суд томонидан бола-
лар манфаатларидан келиб чиқиб, 
уларнинг фикрини ҳисобга олган ҳол-
да ҳал этилади. Бунда суд боланинг 
ота-она, ака-ука, опа-сингилларидан 
қайси бирига боғланиб қолгани, бола-
нинг ёши, ота-онасининг ахлоқий ва 
бошқа шахсий фазилатлари, ота-она-
нинг ҳар бири билан бола ўртасида-
ги муносабатлар, болани тарбиялаш 
ва унинг камолоти учун шарт-шароит 
яратиш имкониятини ҳисобга олади.

Таҳлиллар шуни кўрсатадики, ил-
гари амалиётда аксарият ҳолларда 
болалар онаси билан қолган бўлса, 
ҳозирда болани отаси олиб қолиш ҳо-
латлари ҳам ошиб бормоқда. 

Бу болани тарбияга олишга оид 
низоларнинг мураккаб хусусиятларга 
эга эканидан далолатдир. Шу боис 
суд бундай тоифадаги низоларни 
кўриб чиқишда боланинг ким билан 
яшашни исташи ҳақидаги фикрини 
аниқлаштириши, боланинг таъсир-
чанлиги, ўзгалар таъсирига қай да-

ражада тушиб қолиши ҳолати, ўз қа-
рорларини мустақил, онгли равишда 
қабул қилиш ва тушуниш салоҳияти-
ни синчиклаб текшириши зарур. 

Амалиётда эса, айрим ҳолларда 
мазкур тартибларга риоя қилинмаёт-
гани туфайли турли чалкашликлар 
келиб чиқаётгани ҳам кузатилмоқда. 
Бундай муаммоларга ечим топиш 
мақсадида қуйидаги таклифларни 
билдирмоқчимиз. 

Биринчидан, судлар таркибида 
махсус оилавий психологлар штати 
ташкил қилиниши керак. Улар бево-
сита мустақил эксперт ҳисобланиши 
мақсадга мувофиқ. Ана шунда бо-
лани ота-онадан қайси бири тарбия-
лаб, вояга етказишга қодирлигини 
аниқлаш осонлашади.

Иккинчидан, болани олиб бериш 
билан боғлиқ суд қарорини ижро 
этишда турли хил низоларнинг юза-
га келиши, ота ёки онанинг болани 
бермаслиги, бола психологиясига 
руҳий, жисмоний тазйиқлар, боланинг 
соғлиғи ёки ҳаётига хавф туғдириши 

мумкин бўлган турли хил ҳолатлар-
нинг содир этилиши ижронинг қийин-
лашиши ёки тўхтатиб турилишига 
олиб келади. Шуни ҳисобга олган ҳол-
да, суд ижрочилари болани олиш ва 
уни бошқа шахсга бериш билан боғлиқ 
суднинг ҳал қилув қарорларини маж-
бурий ижро этишда болаларни ҳимоя 
қилиш хизмати вакиллари ва оилавий 
психологлар иштирокида амалга оши-
ришни йўлга қўйиши лозим.

Учинчидан, судлар болани олиш 
билан боғлиқ ҳал қилув қарорининг 
хулоса қисмида бола кимга олиб бе-
рилаётгани, бу борадаги қарорни 
ижро этиш усули ва тартиби, қарор 
бола манфаатларидан келиб чиққан 
ҳолда қаерда ижро этилиши, шунинг-
дек, бир ёшга тўлмаган бола маса-
ласи бўйича қарорнинг дарҳол ижро 

этилиши зарур деб топилиши, болани 
олиш жойи ва вақтини аниқ кўрсати-
ши шарт. Бу мазкур тоифадаги ишлар 
бўйича тўғри қарорлар қабул қилиш 
ва уларнинг ижросини таъминлашга 
хизмат қилади.

Тўртинчидан, бу тоифадаги 
ишларни судда кўриш учун 10 ёшга 
тўлган боланинг фикри талаб қилин-
гани сабабли суд биноларида пси-
хологлар билан бирга болалар учун 
махсус хоналар ҳам ташкил этилиши 
лозим.

Қайд этилган чора-тадбирлар 
айни мазмундаги ишлар ҳажмининг 
камайи ши ва низоларни қонуний ҳал 
этишга ёрдам беради, деган умидда-
миз.

Гулнафис ХУДОЙБЕРДИЕВА,
Навоий вилояти суди судьяси

Таҳлил ва таклиф

Болани тарбияга 
олишга оид низолар: 

МУАММО ВА ЕЧИМ

 (Бошланиши 1-бетда) 
Бу ҳақида фикр юритганда, 

шуни айтиш керакки, ушбу тои-
фадаги ишларни кўриш жараёни-
да аксарият компенсация тўлов-
чи субъектлар ушбу тўловларни 
амалга ошириш юзасидан ҳақли 
эътирозларини билдирмоқда.

Аввало, бу ҳолат компенсация 
тўловчи субъектларнинг амалда-
ги қонун ҳужжатлари моҳиятини 
яхши билмаслигини кўрсатади. 
Қолаверса, бу борада экология 
ва атроф-муҳитни муҳофаза қи-
лиш ҳудудий идоралари томони-
дан тарғибот тадбирлари етарли 
даражада амалга оширилмаётга-
нидан далолат беради.

Айтиш керакки, бунда Вазир-
лар Маҳкамасининг 2021 йил 12 
апрелдаги “Ўзбекистон Респуб-
ликаси ҳудудида атроф табиий 
муҳитни муҳофаза қилишнинг 
иқтисодий механизмлари-
ни   янада такомиллаштириш 
тўғрисида”ги қарори алоҳида 
аҳамиятга эга. Чунки эндилик-
да ушбу соҳадаги муносабатлар 
юқорида қайд этилган қарор асо-
сида тасдиқланган “Ўзбекистон 
Респуб ликаси ҳудудида атроф 
табиий муҳит ифлослантирил-
ганлиги ва чиқиндилар жой-
лаштирилганлиги учун ком-
пенсация тўловларини қўллаш 
тартиби тўғрисида”ги Низом 
билан тартибга солинмоқда.

Низомга мувофиқ, мамлака-
тимиз ҳудудида ифлосланти-
рувчи моддаларни атроф таби-
ий муҳитга чиқариб ташловчи, 
оқова сувларни оқизувчи ва 
чиқиндиларни жойлаштирувчи 
юридик шахслар, шунингдек, 

юридик шахс бўлмасдан тадбир-
корлик фаолияти билан шуғул-
ланувчи ҳамда шаҳарлар ва 
бошқа аҳоли пунктлари комму-
нал канализация тармоқларига 
ифлослантирувчи моддаларни 
нормативдан ортиқча оқизувчи 
жисмоний шахс лар айнан ком-

пенсация тўловчи субъектлар 
ҳисобланиши назарда тутилган.

Шунингдек, атроф-муҳитга 
таъсир кўрсатишнинг биринчи, 
иккинчи, учинчи ва тўртинчи то-
ифалари мавжуд бўлиб, айни 
тоифаларга мансуб компенса-
ция тўловчи субъектлар учун 
тўловлар миқдори лаборато-
рия таҳлиллари асосида, агар 
атроф-муҳитни ифлосланти-
рувчи манбаларда назоратнинг 
автоматик тизими жорий этил-
ган бўлса, бу ҳолатда компенса-
ция тўловлари ушбу тизимнинг 
маълумотлари асосида ҳисоб-
ланади.

Ўрни келганда шуни қайд 
этиш жоизки, ҳар бир тоифа учун 
компенсация тўлови суммасини 
ҳисоблашнинг белгиланган фор-
мулалари бор. Ҳар бир тоифага 
мансуб компенсация тўловчи 
субъект компенсация тўловлари-
ни ҳисоб-китоб қилиб, ўз вақтида 

амалга ошириши шарт.
Компенсация тўловчи субъ-

ектларда атроф табиий муҳитга 
ифлослантирувчи моддалар-
ни чиқариб ташлаш, оқизиш ва 
чиқиндиларни жойлаштириш-
нинг тасдиқланган экологик нор-
мативлари мавжуд бўлмаган тақ-
дирда ёки уларнинг амал қилиш 
муддати ўтиб кетганда, I ва II 
тоифаларга мансуб компенсация 
тўловчи субъектлар учун 20, III ва 
IV тоифаларга мансуб компенса-
ция тўловчи субъектларга нисба-
тан 10 шартли коэффициентлар 
қўлланилади.

Атроф табиий муҳитни ифлос-

лантирганлик, чиқиндиларни 
жойлаштирганлик учун компен-
сация тўлови суммаси ҳисоб-ки-
тоби I — IV тоифаларга мансуб 
компенсация тўловчи субъект-
лар томонидан электрон ёки 
ёзма шаклда тузилади. Агар ҳи-
собот электрон шаклда тузилса, 

электрон рақамли имзо билан 
тасдиқланган ҳолда экология ва 
атроф-муҳитни муҳофаза қилиш 
ҳудудий органларининг электрон 
базасига киритилиши лозим.

Мабодо ҳисобот қоғоз шакли-
да бўлса, у икки нусхада тузила-
ди. Мазкур ҳужжат ҳисоб-китоб-
ларни солиштириш ва келишиш 
учун компенсация тўловчи субъ-
ектлар жойлашган туман ёки 
шаҳар экология ва атроф муҳит-
ни муҳофаза қилиш бўлимига 
белгиланган муддатларда тақ-
дим этилиши лозим.

Шу билан бирга I ва II тоифа-
га мансуб компенсация тўловчи 

субъектлар ҳар чоракда атроф 
табиий муҳит ифлослантирилга-
ни, чиқиндилар жойлаштирилга-
ни учун ҳисобот давридан кей-
инги ойнинг 25-кунигача аванс 
компенсация тўловини амалга 
ошириши зарур. Ўз навбатида, III 
ва IV тоифаларга мансуб компен-
сация тўловчи субъектлар атроф 
табиий муҳитни ифлослантирга-
ни ва чиқиндиларни жойлаштир-
гани учун компенсация тўловла-
рини йилига бир марта, ҳисобот 
давридан кейинги йилнинг 5 фев-
ралигача амалга оширади.

Бундан ташқари маблағлар ўз 
вақтида ўтказилмаган тақдирда, 
муддати ўтказиб юборилган ҳар 
бир кун учун компенсация тўлови 
бўйича қарздорлик суммасининг 
0,1 фоизи миқдорида пеня унди-
рилиши назарда тутилган. Бироқ 
бу пеня миқдори қарздорлик уму-
мий суммасининг 50 фоизидан 
ортиқ бўлмаслиги керак. 

Хулоса ўрнида шуни таъкид-
лаш жоизки, экология соҳасига 
масъул идоралар жойларда ком-
пенсация тўловчи субъект вакил-
лари билан тарғибот тадбирла-
рини янада кучайтириши зарур. 
Бунда, бир томондан, экология 
соҳасидаги амалдаги қонунчилик 
бўйича тушунтиришлар берилса, 
иккинчи томондан, соҳада амал-
га оширилаётган ислоҳотлардан 
хабардорлик таъминланади.  Бу-
ларнинг барчаси, ўз навбатида, 
бу каби низолар камайиши ва 
келгусида судда кўрилишининг 
олдини олишга хизмат қилади.

Шерзод ҒОФУРОВ,
Зарафшон туманлараро 

иқтисодий суди раиси

АТРОФ ТАБИИЙ МУҲИТНИ 
МУҲОФАЗА ҚИЛИШ

компенсация тўловларини ундириш билан 
боғлиқ даъволарнинг ўзига хос  хусусиятлари

Муносабат

Оғир шароитда, камтаро-
на рўзғор тебратган оилада 
улғайган бўлажак актёр бо-
лалигиданоқ жуда тортинчоқ 
бўлган. У мактабда ўқитув-
чиларнинг нигоҳидан қўрқиб, 
синфдош ларининг ор қасига 
яширинган куйи таҳсил олган. 
Шунга қарамай, у кутилмаган-
да актёр  бўлишга қарор қи-
лади. Уятчанлигини йўқотиш 
учун мактаб қошидаги театр-
га қатнайди. Бу унга катта ёр-
дам беради.

У дастлаб «Кичик театр» 
билим юртига ўқишга ки-
ради. Афсуски, орадан кўп 
вақт ўтмай, ўқишдан ҳай-
далади. Кейинги йил синов 
ва имтихонларга астойдил 
тайёргарлик кўрган Вицин 
бирваракайига учта ўқув дар-
гоҳи талабасига айланади. 
Охир-оқибат машҳур Вахтан-
гов номидаги билим юртини 
танлаб, шу мас канда актёр-
лик сир-асрорларини қунт 
билан ўрганади. 1936 йили 
Вицин машҳур актёр Нико-
лай Хмелёв раҳбарлигидаги 
театр студияга ишга қабул 
қилинади. Туғма истеъдоди 
туфайли тез орада устозлари 
ва томошабинларнинг эъти-
борини қозонади. Иш шу да-
ражага етадики, агар Вицин 
саҳнага чиқмайдиган бўлса, 
мухлислар театрдан чиқиб 
кетишган. Аммо актёр чина-
кам машҳурликка кинодаги 
роллари эвазига эришган. 

Вициннинг кинодаги фао-
лиятини уч босқичга бўлиш 
мумкин. У турли жанрдаги 
фильмларда роллар ижро эт-
ган. «Захирадаги ўйинчи»дан 
(1954 йил) сўнг янада тани-
лади. Томошабинлар Георгий 
Вициннинг тортинчоқ, аммо 
ўз ишига астойдил жон куйди-
рувчи қаҳрамонини ёқтириб 
қолишади.

Георгий Вицин фаолия-
тининг иккинчи босқичи 
«қўрқоқ» образи орқали бош-
ланган. Унинг “Туллак” – Ев-
гений Моргунов ва “Вала-
кисаланг” – Юрий Никулин 
билан ҳамкорлиги катта му-
ваффақият қозонади. Қўрқоқ 
роли «Барбос лақабли ит ва 
антиқа кросс», «Самогончи-
лар», «Ы» операцияси...», 
«Кавказ асираси», «Етти қа-
рия ва бир қиз» фильмларида 
гавдаланган. Томошабинлар 
назарида, Вициннинг барча 
қаҳрамонлари ана шу қиёфа-
да шаклланаётган бир палла-
да «Омадли жентльменлар» 
фильмида жиноятчи роли 
кутилмаган ҳолат сифатида 
эътироф этилади. Вициннинг 
бўғиқ овозли қаҳрамони ав-
валги образларидан кескин 
фарқ қилган бўлса-да, аммо 
у бундай ролларни жуда кам 
ижро этади. Гарчи истеъ-
додли актёр турли қиёфа 

ва феъл-атворли ролларни 
ижро этиб, режиссёрларни 
лол қолдирган бўлса-да, юзга 
яқин ролларда актёр кулгили 
ва ачинарли қаҳрамонлар об-
разини яратган.

Кинодаги сўнгги ролини 
«Хаги-Траггер» (1994 йил) 
фильмида ижро этган машҳур 
актёр мультфильмларга овоз 
беришда ҳам фаол қатнаш-
ган. 

Шу ўринда актёрнинг шах-
сий ҳаёт йўлига назар ташла-
сак, у экранда ичкиликка 
рўжу қўйган кимса қиёфасида 
кўринса-да (айниқса, «Ҳаёт 
учун хавфли» кинокомедия-
сида), ҳаётда мутлақо спирт-
ли ичимлик ичмаган ва тама-
ки чекмаган. Аксинча, у умр 
бўйи шарқона “йога” таълимо-
ти билан шуғулланган. Вицин 
тана тозариши, руҳиятини 
тоблаш, кундалик машғулот 
ва медитацияни қатъий жад-
вал асосида бажарган. У ҳат-
то суратга олиш чоғида ҳам 
бу ишини канда қилмаган. Бу 
эса, айрим режиссиёр ва ҳам-
касбларига ёқмаган. Шу боис 
улар ўртасида турли келиш-
мовчиликлар ҳам юзага кел-
ган. 

Йирик ролларини ижро 
этиш насиб этмаган бўлса-да, 
катта машҳурликка эришган 
Георгий Вицин «Мен фақат ко-
медия актёри бўлганим учун 
ҳаётдан қувонмайман. Ак-
синча, ўтаётган ҳар лаҳзадан 
лаззат оламан», деган фикр-
ни такрорлашни ёқтирган. Шу 
сабабли аҳволи оғирлигига 
қарамай, ҳамиша ўзини тетик 
тутган. Умрининг сўнгги кезла-
рида ҳам ҳазил-мутойибани 
канда қилмаган. 2001 йилнинг 
22 октябр куни оғир хасталик-
дан сўнг ҳаётдан кўз юмган 83 
ёшли актёр ўлимидан олдин 
шифокор ва ҳамшираларга 
ҳамкорлари Юрий Никулин ва 
Евгений Моргуновнинг ажо-
йиб инсоний фазилатларини 
сўзлаб берган. Бу уларнинг 
«Вицин – бетакрор истеъдод 
эгаси, иккаламиз биргаликда 
ҳам унинг тирноғига арзимай-
миз», деган эътирофига муно-
сиб жавоб бўлган.

Дарвоқе, оиласига ниҳоятда 
садоқатли бўлган актёр икки 
хонали уйида камтарона умр-
гузаронлик қилган. Мол-дунё 
тўпламаган ва кам миқдор-
да нафақа олса-да, ниҳоятда 
яхши кўргани учун уйи атроф-
даги қушларни озиқланти-
ришни кундалик одатга ай-
лантирган. Айтишларича, 
бунга ўрганиб қолган қушлар 
у вафот этгандан сўнг ҳам уни 
анча вақтгача йўлак олдида 
кутиб туришган экан...

Интернет материаллари 
асосида Дилбар 

ТОШТЕМИРОВА тайёрлади.

ёхуд Георгий Вициннинг 
ўзгача тақдири

ёхуд бир мавзудаги икки ғазал

Кино ва театр ишқибозлари атоқли рус актёри Ге-
оргий Вицин ижро этган ролларни севиб томоша қи-
лади. Бунинг устига ўзбек дубляж санъати туфайли 
у аллақачон халқимизнинг ҳам ардоқли санъаткорига 
айланган. Қуйида машҳур актёрнинг ҳаёти ва фаолия-
тига оид қизиқарли маълумотларни тақдим этамиз.

  (Бошланиши 3-бетда)
Ёрқин лабораториянинг ян ги 

раҳбари сифатида бу ерда юза-
га келган нохуш вазият билан 
атрофлича танишади, мижози 
тарафидан тақдим этилган ҳуж-
жатларни синчиклаб ўрганади. 
Сўнгра белни маҳкам боғлаган 
куйи "иш"га киришди. Орадан 
ҳеч қанча вақт ўтмай у томони-
дан ёзилган ариза ва шикоятлар 
турли идораларга юборилади. 
Бунинг ортидан "текшир-тек-
шир"лар бошланади. Тафтишу 
текширувлардан безор бўлган 
лабораториянинг янги эгалари 
ўзаро келишув ни таклиф этади. 
Айни шу таклифни кутиб турган 

Ёрқин очиқчасига товламачилик 
йўлига ўтиб, лабораторияга ет-
казилган "зарар"нинг миқдори 
200 миллион сўм эканини ай-
тиб, ушбу талаб бажарилган 
тақдирдагина "ёз-ёз"ларга чек 
қўйилиши мумкинлигига шаъма 
қилади. Томонлар ўртасидаги 
кескин баҳс-мунозара 180 мил-
лион сўм миқдоридаги товон 
тўловига оид келишув асносида 
ниҳоясига етади. Лаборатория-
нинг янги эгалари ушбу миқдор-
даги пулни муассасанинг кўп 
йиллик раҳбари Ш.Собировага 
топширмоқчи бўлганида Ёрқин 
бунга рози бўлмайди. У пулни 
шахсан ўзига топширишни та-
лаб қилади.

Томонлар ўзаро келишувга 
мувофиқ ўтган йилнинг 17 ав-
густ куни Урганч шаҳрида учра-
шишади. Жавобгар томон кели-
шилган 180 миллион сўмнинг 
116 миллион сўми ёнида экани-
ни маълум қилади.

Масаланнинг чигал тарафи 
шунда эдики, томонлар гар-
чи битимга эришган бўлса-да, 
бир-бирига нисбатан ҳануз 
рақиб лигича қолишган эди. Шу 
боис Ёрқин пулни шу ернинг 
ўзида санаб олиш ҳақидаги 
таклифни рад этади.

Ўзини устамон санаган Ёрқин 
ҳийла ишлатиб, пулни "ишонч-
ли" ошнаси орқали олишга қа-
рор қилади. У Хива туманининг 
Журён қишлоғида яшовчи та-
ниши Ш.Машариповга телефон 
қилиб, бир нотаниш киши томо-
нидан олиб бориладиган пулни 
олиб қолишни илтимос қилади.

Аммо Ш.Машарипов 116 мил-
лион сўм пулни қабул қилиб ол-
гач, ҳуқуқни муҳофаза қилувчи 
идора ходимларининг сўроғига 
жавоб беришга мажбур бўлди. 
Натижада товламачи Ё.Холму-
родовга нисбатан жиноят иши 
қўзғатилади. 

Ё.Холмуродов тергов ва 

судда айбини тан олмасдан, 
180 миллион сўм миқдоридаги 
пулга нисбатан даъво ўзи ва 
анча йиллардан буён фаолият 
кўрсатмаётган ла  бораторияга 
етказилган моддий зиён қоп-
ланмагани оқибатида пайдо 
бўлганини тинимсиз таъкидла-
ди. Ушбу зиён мавжуд эмасли-
ги борасидаги далилларни тан 
олмади.

Судда низоли масала атро-
фида аслида товламачлик ҳо-
лати юз бергани аниқ-равшан 
тасдиғини топди. Суд айбланув-
чи Ё.Холмуродовга амалдаги 
Жиноят кодексининг 165-мод-
даси 3-қисми "а" бандига асо-
сан 5 йил муддатга озодликдан 
маҳрум этиш жазоси тайинла-
ди. Жабрланувчиларга жиноят 
натижасида етказилган моддий 
ва бошқа зарарларни ундириш 
юзасидан фуқаролик ишлари 
бўйича судга мурожаат қилиш 
ҳуқуқи тушунтирилди.

Шу тариқа адолат қарор топ-
ди. Товламачилик орқали би-
ровнинг ҳақини ўзлаштирмоқчи 
бўлган кимса қонуний жазосини 
олди.

Ҳамид АВЕЗОВ, 
жиноят ишлари бўйича 
Хива шаҳар суди раиси 

Бугунги ахборот асрида барчамиз интернет 
тизимидан фойдаланамиз. Албатта, бунинг 

фойдали ва қулай жиҳатлари тўғрисида узоқ гапи-
риш мумкин. Шу билан бирга турли хил нохуш, ҳат-
то фожиали ҳолатларни келтириб чиқараётгани-
дан ҳам кўз юмиб бўлмайди.

Жиноят ва жазо

Суд очеркисуд товламачига қонуний 
жазо тайинлади

Иш бермаган 
ҲИЙЛА

Жиноятга жазо муқаррар

Масалан, суднинг қора кур-
сисида ўтирган Фарҳод Вали-
ев (исм-шарифлар ўзгарти-
рилган) 1995 йилда Наманган 
шаҳрида туғилган. Эндигина 
27 ёшни қаршилаган бу йи-
гит “Фейсбук” ижтимоий тар-
моғидаги шахсий профили 
орқали ақидапарастлик ва 
муттаасиб лик ғоя лари билан 
йўғрилган, мамлакатимиз ҳу-
дудига олиб кириш, тайёрлаш 
ва тарқатиш таъқиқланган ви-
деоматериалларни жойлаган-
ликда айбдор, деб топилган.

Жиноят ишлари бўйича На-
манган шаҳар судида мазкур 
ҳолат юзасидан ўтказилган 
суд мажлисида судланувчи 
ва гувоҳларнинг кўрсатмала-
ри, прокурор ва адвокатнинг 
фикр лари тингланди.

Судда келтирилган далил-
ларга кўра, судланувчи Ф.Ва-
лиев тадбиркорлик фао лияти 
билан шуғулланиб, умумий 
овқатланиш муассасасида 
фуқароларга хизмат кўрсатиб 
келган. Оилали, бир нафар 
фарзанднинг отаси бўлган 
ушбу шахс “Фейсбук” ижти-
моий тармоғидаги шахсий 
профилига 2022 йилнинг ян-
варь-декабрь ойларида ақи-
дапарастлик ва муттаасиб-
лик ғоялари билан йўғрилган 
диний видеоматериалларни 
жойлаштиради. Бунинг оқиба-
тида эса, вертуал оламдаги 
яқинлари ва унинг профилини 
кузатиб борувчи танишларига 
диний ақидапарастлик ғояла-

ри билан йўғрилган, мамла-
катимиз ҳудудига олиб кириш, 
тайёрлаш ва тарқатиш таъ-
қиқланган видеоматериал-
ларни улашади. 

Шунга мувофиқ суд Ф.Ва-
лиевни Жиноят кодексининг 
тегишли моддаларида кўрса-
тилган жиноятни содир эта-
ганликда айбдор деб топиб, 
унга нисбатан қонуний жазо 
тайинлади.

Албатта, суд жараёнида 
Ф.Валиев қилмишидан қаттиқ 
пушаймон бўлиб, афсус-на-
домат билан қайта-қайта ке-
чирим сўради. Айниқса, унинг 
кексайиб қолган онасининг 
аҳволини тасвирлаш жуда 
оғир. Онаизор ўғлининг қил-
мишларидан уялиб, бошини 
кўтаролмай қолди. Бироқ энди 
буларнинг бари бефойда. 
Сўнгги пушаймондан ҳеч вақт 
наф бўлмаган. 

Шу ўринда бир мулоҳа-
за. Бугун юртдошларимизни 
турли ёт оқимлар таъсири-
дан асраш мақсадида кўп лаб 
тарғибот тадбирлари ўткази-
либ, улар огоҳ бўлишга, ҳаётга 
очиқ кўз билан қарашга чақи-
рилмоқда. Бироқ ҳали-ҳануз 
ғараз ниятли кимсалар қўлида 
қўғирчоқ бўлаётган, уларнинг 
тўрига илинаётган ёшларимиз 
афсуски, учраб турибди. Баён 
этилган ҳодиса тафсилоти 
ҳам ана шундай кимсаларга 
сабоқ бўлса, ажаб эмас.

Дилмурод МАДАМИНОВ,
Наманган вилояти 

суди судьяси

Буюк мутафаккир Алишер Навоий-
нинг ғазаллари хронологияси навоий-
шуносликда тўлиқ ўрганилмаган. Жум-
ладан, “Фавойид ул-кибар” девонидан 
ўрин олган “Мувофиқ кийдилар, бўл-
миш магар наврўз ила байрам, Чаман 
сарви яшил хилқат, менинг сарви 
равоним ҳам”, деб бошланувчи ғазал 
мазмунидан келиб чиқиб, у Наврўз ва 
ҳайит байрамлари бир-бирига мувофиқ 
келгани муносабати билан битилгани-
ни англаш мумкин.Чунки қадимда “бай-
рам” сўзи асосан Қурбон ёки Рамазон 
ҳайитига нисбатан қўлланилган. Ғазал-
да чамандаги сарв дарахтининг баҳор 
чоғидаги таровати ва ошиқни ром этган 
сарвқомат дилбарнинг ҳайит байрами-
даги малоҳати ўзаро таққосланади: 

 Чаман сарви қолиб бебар, 
      менинг сарвим бўлуб дилбар,
 Ани ел айлабон музтар, 
              бу елдин сакратиб адҳам.
Яъни чамандаги сарв мевасизлиги-

дан афсусланиб, шамолда музтар теб-
ранади, шоирнинг сарвқомат маҳбубаси 
дилларни ром этиб, елдек учқур тулпор-
ни сакратади. 

Одатда, ҳижрий қамарий йил, жум-
ладан, ундаги икки ҳайит байрами шам-
сий тақвимга нисбатан ҳар йили 10-11 

кунга “илгарилаб” бораверишини яхши 
биламиз.

Рамазон ҳайити ва Наврўз кунлари-
нинг бир-бирига яқин келиши ҳар 32-33 
йилда такрорланадиган ҳодиса. Бундай 
ҳолат охирги марта 1993 йилда юз бер-
ган. Ўша йили Наврўз байрами – 21 март 
Рамазон ойининг 28 кунига тўғри келган. 
Яъни Рамазон ҳайити Наврўздан икки 
кун кейин нишонланган. 

Астрономик жадвалларга мурожаат 
қиладиган бўлсак, Алишер Навоийнинг 
ғазалида 1472 йилдаги мувофиқлик на-
зарда тутилгани равшанлашади. Худди 
шу йили Наврўз байрамининг 1 куни 
(21 март) Рамазон ҳайитининг 2 куни 
(Шавволнинг 2-куни)га тўғри келган. 

Орадан 32 йил ўтиб, 1404 йилнинг 
Наврўз байрами ҳам Рамазон ҳайитига 
яқин келади. Худди шу воқеа Бобур ижо-
дида ўз ифодасини топган. “Бобурно-
ма”да 1404-05 йиллар воқеаларини қа-
ламга оларкан, Бобур ўша йили Наврўз 
ва Рамазон ҳайитини Афғонистон ҳамда 
Покистондан оқиб ўтувчи Гумал дарёси 
соҳилида нишонлаганини ёзган.

Маълумки, “Бобурнома”да муаллиф 
Алишер Навоий шахси ва ижодига жуда 
катта эҳтиром билан ёндошгани яққол 
кўринади. Бобур Наврўз ва ҳайит кунла-

рига оид ғазалидан парча келтираркан, 
бундан 30 йиллар илгари Алишер Наво-
ий ҳам шу мазмунда ғазал битганини эсга 
олмаса-да, ҳар икки ғазал ўртасида бир 
қатор ўхшашликлар кўзга ташаланади. 

Биринчидан, ҳар икки ғазал туркий 
адабиётда кенг тарқалган бир хил вазн-
да битилган. Ҳар икки ғазал 7 байтдан 
таркиб топган. Қофия ҳам, қофиядош 
сўзлар ҳам ўхшаш. Ҳатто ғазаллардаги 
бадиий санъатларда ҳам ўхшашликлар 
кўзга ташланади. Масалан, Алишер На-
воий ғазалида шундай дейилган:

Бу боғ ичра май, эй, соқийки 
                 бормен асру муштоқи –
Ки, анда сарв ҳам боқий эмас, 
                       гул аҳди ҳам маҳкам.
(Мен бу боғ ичида майга жуда 

муштоқман эй соқий, чунки боғдаги 
сарв ҳам, гулнинг аҳду паймони ҳам 
мангу эмас)

Бобур ғазалида:
Мену кунжи ғаму, оҳу фиғону   

                                        ашки хунолуд,
Не хушдур гўшаи холи, майи 
       софию ҳамдамлар.
(Мен ғамнинг бир бурчагида оҳу фиғон, 

қонли кўз ёши билан овораман, тинч бир 
гўшада тоза май ва ҳамдамлар билан 
вақтни хуш ўтказиш қандай яхши).

Алишер Навоийда:
Қўнуб ул сарв уза булбул, 
             чекиб гул шавқидан ғулғул,
Бу сарв узра очилиб гул, 
          анга тердин тушуб шабнам.
(Нариги сарв устида булбул гулнинг 

шавқидан нола қилмоқда, бу сарв, яъни 
ёрнинг қадди устида гулдек юзи очи-
либ турибди ва бу юздаги тер дона-
лари худди шабнам томчисидек жило-
ланади.)

Бобурда:
Очилди зулфию хайлар 
                        намудор ўлди юзида,
Гул узра чун бўлур пайдо, 
                   кеча очилса шабнамлар.
(Зулфи ёйилиб, ёр юзидаги тер 

томчилари кўриниб қолди. Худди тун 
чекинса, гул юзида шабнам томчилари 
пайдо бўлганидек...) 

Демак, 32 йил тафовут билан би-
тилган икки ғазалда ҳам айни бир хил 
табиий жараён – ҳайит ва Наврўзнинг 
бир-бирига яқин келиши ёки устма-уст 
нишонланиши турли ташбеҳлар ёрда-
мида тавсиф этилган.

Рустам ЖАББОРОВ,
филология фанлари бўйича 

фалсафа доктори

ҒАРОЙИБ МУШТАРАКЛИК
Тарих тилсимлари

Алишер Навоий ва Заҳириддин Муҳаммад Бобур ўртасидаги ижодий 
алоқалар олимлар томонидан атрофлича ўрганиб келинмоқда. Бобур 
“Бобурнома” асарида Алишер Навоийга юксак таъриф берган. Алишер 
Навоий ҳам Бобур Мирзога битган мактубини “Муншаот” асарида кел-
тириб ўтган. Шу билан бирга ҳар икки буюк шоир ижодида айни мавзу-
ларда бир хил ёндашув билан мурожаат қилингани ҳам Алишер  Навоий 
ва Бобур қарашлари ўртасидаги муштаракликни акс эттиради. 


